
RADIOCHASTOTALAR  BO‘YICHA  RESPUBLIKA  KENGASHI

QARORI

O‘zbekiston Respublikasi hududida yuqori chastotali qizdirgich 
qurilmalaridan foydalanish haqida

O‘zbekiston Respublikasi hududida yuqori chastotali qurilmalar tarkibiga
kiruvchi yuqori chastotali qizdirgich qurilmalaridan metallarni eritish, payvandlash,
ularga ishlov berish va boshqa sohalarda foydalanish ehtiyoji oshib bormoqda. 

Ushbu qurilmalardan foydalanishda radiochastota spektridan foydalanish
borasidagi ruxsatnomalarni rasmiylashtirish jarayonini soddalashtirish, qisqartirish
va zamonaviy texnologiyalarni joriy etishda qulayliklar yaratish zaruratini inobatga
olib, O‘zbekiston Respublikasida ishlab chiqish, yaratish, ishlab chiqarish,
modernizatsiya qilish va xorijdan olib kirish uchun yuqori chastotali qizdirgich
qurilmalaridan foydalanishning texnik shartlarini belgilash maqsadida O‘zbekiston
Respublikasi radiochastota organlari bilan kelishish natijalarini inobatga olgan holda
Radiochastotalar bo‘yicha respublika kengashi qaror qildi:

1. Vazirlar Mahkamasining “Radiochastota spektridan foydalanish sohasida
ruxsat etish hamda radioelektron vositalar va yuqori chastotali qurilmalardan
foydalanishni tartibga solish to‘g‘risida” 2020-yil 22-dekabrdagi 801-son qaroriga
muvofiq:

 18,0 kHz gacha bo‘lgan radiochastotalarda ishlaydigan yuqori chastotali
qizdirgich qurilmalaridan O‘zbekiston Respublikasi radiochastota organlarining
ruxsatnomalarini rasmiylashtirilmagan holda foydalanishi;

O‘zbekiston Respublikasi radiochastota organlarining ruxsatisiz respublika
hududida fuqarolik maqsadlardagi yuqori chastotali qizdirgich qurilmani sotib olish
(berish), xorijdan olib kirish, shuningdek, ulardan foydalanishni boshlash va tugatish
haqidagi xabarnomani taqdim qilmasdan foydalanishga yo‘l qo‘yilmasligi  ma’lumot
uchun qabul qilinsin.

2. Respublika hududida yuqori chastotali qizdirgich qurilmalarining asosiy
texnik parametrlari ushbu qarorning 1-ilovasida keltirilgan tavsiflarga mos kelganda,
Radiochastotalar bo‘yicha respublika kengashining alohida qarorlarini qabul
qilmasdan, O‘zbekiston Respublikasi radiochastota organlarining sotib olish (berish)
va olib kirish uchun ruxsatnomalarini rasmiylashtirgan holda ikkilamchi asosda
foydalanishga ruxsat etilsin.

3. Yuqori chastotali qizdirgich qurilmalaridan foydalanish quyidagi talablarni
bajarish sharti bilan amalga oshiriladi:

aniq miqdor va turdagi yuqori chastotali qizdirgich qurilmasini olib kirish uchun
ruxsatnoma radiochastota organlarida rasmiylashtirilgan bo‘lishi;

yuqori chastotali qizdirgich qurilmalarini xorijdan olib kirish uchun
ruxsatnomalarni olishda talabgor oldin sotib olish (berish) uchun ruxsatnomani
rasmiylashtirgan bo‘lishi;

amaldagi radioelektron vositalarga zararli ta’sir kuzatilganda zudlik bilan
bartaraf etish yoki yuqori chastotali qizdirgich qurilmasini o‘chirish choralarini
ko‘rishi;

yuqori chastotali qizdirgich qurilmalaridan foydalanishni boshlaganlik yoki
tugatganlik haqida, shuningdek, yuqori chastotali qizdirgich qurilmalarini o‘rnatish
joyi o‘zgargan barcha hollarda foydalanuvchi O‘zbekiston Respublikasi radiochastota
organini xabardor qilishi;

yuqori chastotali qizdirgich qurilmasining texnik tavsiflari respublikada
radionurlanish parametrlari uchun belgilangan standart va me’yorlarga mos kelishi;

yuqori chastotali qizdirgich qurilmasi respublikada belgilangan tartibda
sertifikatlanishi kerak.

4. O‘zbekiston Respublikasi radiochastota organlariga foydalanuvchilar
tomonidan ushbu qaror va O‘zbekiston Respublikasining radiochastota spektridan
foydalanish borasidagi normativ-huquqiy hujjatlar talablariga rioya etilishini
qonunchilikda belgilangan tartibda monitoring qilish yuklatilsin.

Rais o‘rinbosari  Sh. Shermatov

Toshkent sh.
2025-у. 12 - mart

824 - son

Radiochastotalar bo‘yicha respublika 
kengashining 2025-yil 12-martdagi

824 - son qaroriga 
1-ILOVA 

Yuqori chastotali qizdirgich qurilmalarining asosiy texnik parametrlari

T/r Radiochastota polosasi Quvvati

1. 18 – 500 kHz 1 kW dan-1 000 k Wgacha

2. 500 – 1000 kHz 1 kW dan-1 000 k Wgacha

3. 1-10 MHz 1 kW dan-1 500 k Wgacha

4. 10-100 MHz 1 kW dan-400 k Wgacha

5. 100-1000 MHz 1 kW dan-200 k Wgacha

6. 1-245 GHz 1 kW dan-100 k Wgacha

TAYYORLADI

Radiochastotalar bo‘yicha
respublika kengashi kotibi,
Litsenziyalash va radiochastota 
spektridan foydalanishni 
tartibga solish bo‘limi boshlig‘i                       D. Dusmatov

KELISHILGAN

O‘zbekiston Respublikasi MV
radiochastota organi 29543 h/q

2025-yil 11-martdagi
12/611-son xati bilan
     

KELISHILGAN

O‘zbekiston Respublikasi DXX 
radiochastota organi 
O‘zbekiston Respublikasi 
DXX MА va AHM

2025-yil 26-fevraldagi
8/1519 xdfu-son xati bilan

KELISHILGAN

O‘zbekiston Respublikasi 
Raqamli texnologiyalar
vazirligi radiochastota 
organi “EMMM” DUK

2025-yil 12-fevraldagi
17-03/283-son xati bilan

IJRO.GOV.UZ тизими орқали ЭРИ билан тасдиқланган, Ҳужжат коди: VX16801325


